
Дo: Министерство за финансии
Скопје

ИЗВАДОК
од Нацрт – записникот од Двесте и четиринаесеттата седница

на Владата на Република Северна Македонија,
одржана на 22 септември 2026 година

Владата го разгледа Годишниот извештај за функционирање на системот на јавна внатрешна финансиска 
контрола за 2025 година, со прилози и го усвои со следните заклучоци:

1. Се задолжуваат сите буџетски корисници од прва линија од областа на законодавната, извршната и 
судската власт (централна власт) и фондовите, а им се препорачува на единиците на локалната 
самоуправа да го воспостават/подобрат процесот на управување со ризици преку 
документирање/ажурирање на клучните ризици во регистар на ризици, вклучително и различните 
форми на ризици од корупција, со утврдени мерки за нивно намалување и за истото, со доставување на 
целокупната документација за управување со ризици да го известат Министерството за финансии до 
20.10.2026 година.

2. Се задолжуваат Министерството за здравство, Министерството за култура и туризам, Министерството 
за правда, Министерството за транспорт, Министерството за јавна администрација и Министерството за 
спорт до 31.12.2026 година, да ги екипираат единиците за внатрешна ревизија со најмалку двајца 
вработени, од кои минимум еден на работно место со звање советник, преку спроведување на постапка 
за вработување, мобилност, распоредување или преземање.

3. Се задолжуваат сите буџетски корисници од прва линија од областа на законодавната, извршната и 
судската власт (централна власт) и фондовите, а им се препорачува на единиците на локалната 
самоуправа, да направат анализа на екипираноста на единиците за внатрешна ревизија и во насока на 
исполнување на условот од Реформската агенда од реформата за зајакнување на јавната внатрешна 
финансиска контрола за соодветна екипираност на единиците за внатрешна ревизија, најдоцна до 
30.6.2027 година, да ги екипираат единиците за внатрешна ревизија со минималниот број на вработени 
лица, согласно законски утврдените критериуми, преку спроведување на постапка за вработување, 
мобилност, распоредување или преземање и најдоцна до крајот на секој квартал, да го известуваат 
Министерството за финансии - Секторот за централна хармонизација на системот на внатрешна 
финансиска контрола во јавниот сектор за имплементацијата на овој заклучок.

ТОЧКА 26: Годишен извештај за функционирање на системот на јавна внатрешна 
финансиска контрола за 2025 година, со прилози

4. Се задолжуваат сите буџетски корисници од прва линија од областа на законодавната, извршната и 
судската власт (централна власт) и фондовите, коишто се вклучени во приоритетните области од 
Реформската агенда од инструментот за реформи и раст за Западен Балкан, донесен од страна на 
Европската Унија, во континуитет да обезбедуваат спроведување на внатрешна ревизија на 
чекорите/активностите/процесите од Реформската агенда коишто се во нивна надлежност. Воедно, по 
барање на Министерството за финансии, задолжително да достават известување за спроведените 
ревизии.

5. Се задолжуваат сите јавни субјекти од Регистарот на јавни субјекти на Република Северна Македонија 
објавен на веб-страницата на Министерството за финансии, коишто имаат вработено внатрешни 
ревизори, да обезбедат достапност на истите, согласно потребите од страна на Министерството за 
финансии, да бидат ангажирани во ад хок ревизии и ад хок ревизии за спроведување на внатрешна 
ревизија на приоритетните области од Реформската агенда од инструментот за реформи и раст за 
Западен Балкан донесен од страна на Европската Унија.

6. Се задолжува Министерството за финансии да ја извести Владата со „Годишниот извештај за 
функционирање на системот на јавна внатрешна финансиска контрола за 2026 година“, за реализација 
на заклучоците од Годишниот извештај за функционирање на системот на јавна внатрешна финансиска 
контрола за 2025 година.

Доставено и до:
- сите државни институции
- Заедницата на единиците на локалната самоуправа
- Генералниот секретаријат на Владата на Република Северна Македонија

Генерален секретар на Владата на Република 
Северна Македонија

Игор Јанушев

Подготвил: Маја Богоевска, 22.09.2026
Проверил: Снежана Маркова Пендовски, 22.09.2026
Контролирал: Зоран Брњарчевски, 22.09.2026
Согласен: Зоран Брњарчевски, 22.09.2026

